ПРЕДЛОГ НА ЗАКОН 

ЗА ИЗМЕНУВАЊЕ И ДОПОЛНУВАЊЕ НА 
ЗАКОНОТ ЗА ПРОСВЕТНАТА ИНСПЕКЦИЈА

Член 1

Во Законот за просветната инспекција („Службен весник на Република Македонија“ бр. 52/05, 81/08, 148/09, 57/10, 51/11, 24/13, 137/13, 164/13, 41/14, 33/15, 145/15, 30/16 и 64/18) во член 2 во ставот 2 по зборовите „образовни потреби“ се става запирка и се додаваат зборовите „отворените граѓански универзитети за доживотно учење“.

Член 2

Во член 5 во ставот 2 зборот „три“ се заменува со зборот „два“.

Во став 3 точката 4) се менува и гласи:

„4) да има работно искуство од најмалку шест години верифицирани од Миистерството за образование и наука ,“.

По точката 5) се додава нова точка 6), која гласи:

„6) да поседува потврда за активно познавање на компјутерски програми за канцелариско работење.“
Член 3

Членот 5-а се менува и гласи:

„Директорот на Државниот просветен инспекторат:

1) ја координира и организира работата на инспекторатот;

2) го претставува и застапува инспекторатот;

3) презема правни дејствија во име и за сметка на инспекторатот;

4) обезбедува услови за ефикасна примена на законите и прописите кои се однесуваат на инспекцискиот надзор;

5) одлучува за правата и обврските на вработените во инспекторатот;

6) обезбедува услови за стручно усовршување и специјализирана обука на инспекторите;

7) донесува акти за внатрешна организација и систематизација на работни места во инспекторатот;

8) донесува програмски и извештајни документи, вклучително:

· стратешки план на инспекторатот,

· годишен план за работа на инспекторатот,

· годишна програма за специјализирана обука на инспекторите,

· шестмесечен извештај за работа на секој инспектор,

· месечен план за работа на секој инспектор,

· други документи и акти предвидени со овој или друг закон;

9) донесува и други акти за кои е овластен; и

10)  обезбедува јавност во работењето на инспекторатот.

 Директорот во негово отсуство или кога поради болест и други причини, не е во можност да ја извршува функцијата, го заменува еден од раководните инспектори, овластен од директорот. “
Член 4

По  членот 5-а се додава  нова  Глава 2-а ГОДИШЕН ПЛАН ЗА РАБОТА НА ДРЖАВНИОТ ПРОСВЕТЕН ИНСПЕКТОРАТ со две нови членови 5-б и  5-в, кои гласат“ 

„2-а ГОДИШЕН ПЛАН ЗА РАБОТА ДА ДРЖАВНИОТ ПРОСВЕТЕН ИНСПЕКТОРАТ 

Член 5-б
(1)      Годишниот план за работа на Државниот просветен инспекторат го донесува директорот, најдоцна до крајот на тековната, за наредната година, и  се објавува на интернет страната на Државниот просветен инспекторат .
(2)      Годишниот план од став (1) на овој член,  најдоцна до 15 ноември, се доставува до Инспекцискиот совет, во електронска и хартиена форма.
Член 5-в

 (1)      Врз основа на годишниот план за работа на Државниот просветен инспекторат, директорот најдоцна до почетокот на месецот донесува месечен план за работа на секој инспектор.
 (2)      Месечниот план за работа од став (1) на овој член,  во рок од 10 дена од денот на донесување, се доставува до Инспекцискиот совет , за информирање, во електронска форма.
 

Член 5

Членот 7 се менува и гласи:
„(1) Кандидатот за инспектор од категорија Б, покрај општите услови за вработување утврдени во Законот за административни службеници, треба да ги исполнува следните посебни услови: 
1) стручни квалификации за сите нивоа од категорија Б - ниво на квалификација VIА според Македонската рамка на квалификации и стекнати најмалку 240 кредити според ЕКТС или завршен VII/1 степен;
2) работно искуство и тоа: 
- Б1 - најмалку шест години работно искуство по дипломирањето во воспитно образовна институција , од кои најмалку две години како инспектор, 
- Б2 - најмалку пет години работно искуство по дипломирањето во воспитно образовна институција, од кои најмалку две години како инспектор и
- Б3 и Б4 - најмалку четири години работно искуство по дипломирањето во воспитно образовна институција, од кои најмалку една година како инспектор; 
3) општи работни компетенции за сите нивоа согласно со Рамката на општи работни компетенции; 
4) посебни работни компетенции за сите нивоа:
- активно познавање на еден од трите најчесто користени јазици на Европската унија (англиски, француски, германски), 
- активно познавање на компјутерски програми за канцелариско работење. 
(2) Кандидатот за инспектор од категорија В, покрај општите услови за вработување утврдени во Законот за административни службеници, треба да ги исполнува следните посебни услови за: 
1) стручни квалификации и тоа: 
- за нивото В1 - ниво на квалификација VIА според Македонската рамка на квалификации и стекнати најмалку 240 кредити според ЕКТС или завршен VII/1 степен  и 
- за нивоата В2, В3 и В4 - ниво на квалификација VIБ според Македонската рамка на квалификации и стекнати најмалку 180 кредити според ЕКТС или завршен VII/1 степен и 
2) работно искуство и тоа
- В1 - Советник просветен инспектор најмалку три години работно искуство по дипломирањето во воспитно образовна институција, 
- В2 - Самостоен просветен инспектор најмалку две години работно искуство по дипломирањето во воспитно образовна институција, 
- В3 - Помошник просветен инспектор најмалку една година работно искуство по дипломирањето во воспитно образовна институција,
- В4 - Помлад просветен инспектор со и без работно искуство по дипломирањето; 
3) општи работни компетенции за сите нивоа согласно со Рамката на општи работни компетенции; 
4) посебни работни компетенции за сите нивоа:
- активно познавање на еден од трите најчесто користени јазици на Европската унија (англиски, француски, германски), 
- активно познавање на компјутерски програми за канцелариско работење.“

Член 6

По  членот 7 се додава нова Глава „ 2-б ЛИЦЕНЦА ЗА ИНСПЕКТОР со пет нови членови 7-а, 7-б, 7-в 7-г и 7-д,  кои  гласат:

„2-б ЛИЦЕНЦА ЗА ИНСПЕКТОР 
Обука за стекнување со лиценца за инспектор
Член 7-а

 (1) Обуката за стекнување со лиценца за инспектор се спроведува врз основа на програма за обука и се состои од два дела во вкупно траење од 12 месеци и тоа:
1)    три месеци интерактивна обука и
2)    девет месеци практична работа и обука на работно место, под надзор на ментор
(2)      Менторот од став (1) точка 2) од овој член, се определува од редот на раководни инспектори во Државниот просветен инспекторат, а доколку такви нема, тогаш од редот на инспектори од ниво В1, со најмалку пет години искуство како инспектор.
(3)      Кандидатот за инспектор избран преку постапка за вработување и кандидатот за инспектор вработен преку постапка за преземање на административен службеник, посетува обука за стекнување со лиценца за инспектор од став (1), точките 1) и 2) на овој член.
(4)      Кандидатот за инспектор вработен преку постапка за преземање на инспектор во Државниот просветен инспекторат, посетува обука за стекнување со лиценца за инспектор од став (1) точка 2) на овој член.
 (6)      Програмата за практична работа и обука на работното место од став (1) точка 2) на овој член, ја донесува директорот  Државниот просветен инспекторат 

Испит за стекнување со лиценца за инспектор
Член 7-б
(1)      Испитот за стекнување со лиценца за инспектор, се состои од општ и практичен дел.
(2)      Општиот дел од испитот од став (1) на овој член, го организира и спроведува Инспекцискиот совет 

(3)      Практичниот дел од испитот од став (1) на овој член, го организира и спроведува Државниот просветен инспекторат .

Издавање и важност на лиценца за инспектор
Член 7-в
(1)      Лиценцата за инспектор ја издава Инспекцискиот совет , по претходно положен општ дел од испитот и добиено писмено известување од Државниот просветен инспекторат  за положен практичен дел од испитот. 
 (2)      Лиценцата од ставот (1) на овој член, има трајна важност.
Одземање на лиценца за инспектор
Член 7-г
(1)      Директорот на Државниот просветен инспекторат го известува Инспекцискиот совет во рок од (седум) денови од конечноста на решението за престанокот на вработувањето на инспекторот кога настапиле штетни последици за институцијата а при тоа не се утврдени олеснителни околности за инспекторот кој го сторил престапот или по сила на закон.
Службена легитимација и значка
Член 7-д
(1)      Инспекторот има службена легитимација и значка, со која го докажува своето својство, идентитет и овластувања.
(2)      По стекнување со лиценца за инспектор, директорот  на Државниот просветен инспекторат односно градоначалникот, во чии рамки е инспекциската служба, му издава на инспекторот службена легитимација и значка од ставот (1) на овој член.
(3)      Во случај на престанок на работниот однос или суспензија согласно со закон, инспекторот е должен со денот на донесување на решение за престанок на работниот однос, односно решение за суспензија да ја врати службената легитимација и значката, на директорот Државниот просветен инспекторат односно градоначалникот, кој му ги издал.“

 
Член 7

Во член 9 по точката  1) се додаваат две нови точки 2 и 3), кои  гласат:

„2) запишувањето на учениците во воспитно-образовните установи основани од општината, односно градот Скопје;
3) опфатот на учениците согласно со реонизацијата на основните училишта;“

Точките 2), 3), 4), 5), 6), 7), 8), 9), 10), 11), 12),13), 14), 15), 16), 17) и 18) стануваат точки 4), 5), ,6), 7), 8), 9), 10), 11), 12), 13), 14), 15), 16), 17), 18), 19) и 20).  

По  точка 20) која танува точка 21) се додаваат две точки 22) и 23) кои  гласат:

„22) постапка за полагање на испит за директор и

23) постапка за полагање на стручен испит.“

Член 8

Во член 10 во ставот 4 точките 3) и 4) се бришат.

Член 9

Во член 12 ставовите 2 и 3 се бришат.
Член 10

Во член 14 по зборовите „студентските домови“ се става запирка и се додаваат зборовите „отворените граѓански универзитети за доживотно учење, ,детските градинки и  установите за ран детски развој“

Член 11
Во член 20 во ставот 1 зборовите „исполнување и вреднување на работните задачи на наставниците и стручните соработници“ се бришат.

Ставот 2 се брише.

Во ставот 3 кој станува став 2  зборот „трета“ се заменува со зборот „четврта“
Ставот 4 кој станува став 3 се менува и гласи: 

„За спроведената интегрална евалуација од ставот 1 на овој член, Државниот просветен инспекторат изработува писмен извештај за работата а основните и средните училишта и отворените граѓански универзитети за доживотно учење  и го доставува до училиштето и до Бирото за развој на образованието, односно до Центарот за стручно образование и обукка за средните стручни училишта “
Член 12

По членот 20 се додава нов член 20-а кој гласи:
„Член 20-а

Редовен  надзор се врши врз основа на годишната програмаи годишниот план  на Државниот просветен инспекторат и месечните планови за секој инспектор поединечно.
Задолжение за вршење редовни инспекциски надзори донесува директорот на државниот просветен инспекторат до 25-ти во тековниот месец, за наредниот месец Редовниот инспекциски надзор се најавуваат  тоа најмалку три дена пред спроведувањето.
Со најавта за инспекциски надзор задолжително се доставува листа за проверка за целта на инспекцискиот надзор“
Член 13

Членот 24 се менува и гласи:
„ Постапката на интегрална евалуација се одвива ви четири фази:
а) подготвителна фаза,
б) фаза на имплементација (спроведување),
в) фаза на известување и 
г) контролна фаза.“

Член 14

Во член 26 во ставот 1  по зборовите „По извршениот надзор“ се додаваат зботовите „ во интегралната евалуација“.

Во ставот 2 зборот „извештај“ се заменува со зборовите „нацрт  извештај“.

Ставот 3 се менува и гласи:

 „Писмениот нацрт извештај содржи: основни податоци за воспитно-образовната установа, резиме , карактеристики, опис  на подрачјата кои се цел на интегралната евалуација, јаки страни, слаби страни и препораки.“
Во ставот 6 по зборовите „Бирото за развој на образованието“ точката се заменува со запирка и се додаваат зборовите „односно Центарот за стручно образование и обука за средните стручни училишта“.

 

Член 15

Членот 26-б се менува и гласи:

„Државниот просветен инспекторат, односно овластениот просветен инспектор на општината/градот Скопје, за извршените контроли изготвува полугодишни извештаи и ги доставува до Инспекцискиот совет/односно градоначалниците на општините /Град Скопје.
Извештајот за работа на Државниот просветен инспекторат за претходните шест месеци, го донесува директорот на Државниот просветен инспекторат , најдоцна до 15 јули за периодот јануари – јуни во тековната година, односно најдоцна до 15 јануари за периодот јули – декември од претходната година, кој се објавува на интернет  страната на Државниот просветен инспекторат.“

Член 16

Во член 28 по точката 9) се додаваат три нови точки 10), 11) и 12)  кои  гласат:
„10) предлага поништување на уверение за положен стручен испит до Државен испитен центар,
11) предлага поништување на уверение за положен испит за директор до Државен испитен центар и 

          12) да поништи упис на студент во високообразовна установа кој е извршен спротивно на закон.“
Член 17
Во членот 31  по  ставот 1  се додаваат шест нови ставови 2, 3, 4, 5, 6 и 7  кои  гласат:

 „Ако при  вршење на инспекциски надзор се констаирани повреди во работењето, инспекторот со решение изрекува опомена и определува рок во кој субјектот на инспекциски надзор е должен да ги отстрани неправилностите и недостатоците, утврдени со записник.
По исклучок од ставот 2 на овој член, во случај кога инспекторот ќе оцени дека утврденитенеправилности и недостатоци можат да предизвикаат или предизвикуваат непосредна опасност по животот и здравјето на луѓето или финансиска штета или штета по имотот од поголема вредност или загрозување на животната средина или загрозување на јавниот интерес, со решение изрекува друга инспекциска мерка, како наредба, забрана и друга мерка, доколку е утврдена со посебен закон, со која најсоодветно ќе се постигне целта на инспекцискиот надзор.
Доколку по истекот на рокот определен при изрекувањето на опомената од став (2) на овој член, инспекторот утврди дека неправилностите и недостатоците се уште не се отстранети, со решение изрекува друга инспекциска мерка- наредба, со која најсоодветно ќе се постигне целта на инспекцискиот надзор.
Кога при вршењето на инспекцискиот надзор не се утврдени неправилности и други повреди на закон или друг пропис или утврдените неправилности се отстранети во текот на вршењето на инспекцискиот надзор или во рокот утврден со решението од став (2) на овој член, инспекторот ја запира постапката со констатација во записникот 
 По исклучок, инспекторот може да изрече инспекциска мерка со усно решение наведено во записникот. 
  Во случајот од ставот 6 на овој член, инспекторот е должен веднаш, а најдоцна во рокот утврден, да донесе писмено решение за изрекување на инспекциската мерка.“
Во ставот 3 кој станува став 8 зборовите „воспитно-образовната установа, ученичкиот и студентскиот дом, високообразовната и научната установа каде што е извршен инспекцискиот надзор“ се заменуваат со зборовите „субјектот на инспекцискиот надзор,“ а зборовите  “Министерството за образование и наука“ се  заменуваат со зборовите  “архивата на  Државниот просветен инспекторат“  
Член 18
Членот 36  се менува и гласи: 
„Глоба во износ од 250 до 500 евра во денарска противвредност ќе му се изрече за прекршок на одговорното лице во правното лице, ако: 
- на инспекторот не му овозможи непречено вршење на надзорот (член 19),
- на инспекторот не му овозможи во определениот рок пристап до просториите, документите и потребните податоци кои се предмет на инспекцискиот надзор (членови 28 и 29), 
- не постапи по барањето, односно наредбата на инспекторот (член 31) и 
- на инспекторот во определениот рок не му достави или подготви точни и целосни податоци, извештаи, материјали или други документи кои се неопходни за извршување на инспекцискиот надзор. 

Глоба во износ од 150 до 250 евра во денарска противвредност ќе му се изрече за прекршок на физичкото лице вработено во правното лице за дејствијата од ставот 4 на овој член. “ 

Член 19
Низ целиот текст на законот зборовите „Република Македонија“ се заменуваат со зборовите „Република Северна Македонија“.

Член 20
Овој закон влегува во сила осмиот ден од денот на објавувањето во „Службен весник на Република Северна Македонија“.
